ՏԵՂԵԿԱՏՎՈՒԹՅՈՒՆ
ԼՂՀ աշխատանքի և սոցիալական հարցերի նախարարության կողմից
2014 թվականին վարած քաղաքականության, իրականացրած միջոցառումների
և ստացված արդյունքների մասին

         2014թ. ԼՂՀ աշխատանքի և սոցիալական հարցերի նախարարությունը կարևորելով ժողովրդագրական իրավիճակի բարելավումը, կենսաթոշակային և զբաղվածության համակարգերի կատարելագործումը, տարեցների, հաշմանդամների, զոհված զինծառայողների ընտանիքների, բազմազավակ ընտանիքների ու երեխաների հիմնահարցերը, շարունակում է աշխատանքի և սոցիալական պաշտպանության բնագավառի հիմնական և գերակա ուղղություններով պետական քաղաքականության իրականացումը:
Շարունակվում են նախարարության ուշադրության կենտրոնում մնալ մատուցվող ծառայությունների հասցեականության ու մատչելիության բարելավման, համակարգի կառավարման արդյունավետության բարձրացման, ՀՀ աշխատանքի և սոցիալական հարցերի նախարարության հետ համագործակցության ընդլայնման, տեղեկատվական բազաների արդիականացման հարցերը:

Ընդհանուր առմամբ սոցիալական պաշտպանության ոլորտի 50-ից ավելի  ծախսային ծրագրերի իրականացման համար  ԼՂՀ 2014թ. պետական բյուջեով սոցիալական պաշտպանության  ոլորտին հատկացվել է  19700.2 մլն. դրամ, կամ պետական բյուջեի ընդհանուր ծախսերի 24.0 տոկոսը:

ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅՈՒՆ
Ժողովրդագրական իրավիճակի բարելավման համատեքստում 2014թ. իրականացվել են հետևյալ աշխատանքները.

- շարունակվել է §Նորաստեղծ ընտանիքներին ամուսնության միանվագ նպաստի տրամադրում¦, ծրագրի շրջանակներում տրվող նպաստի հատկացումը ամուսիններից յուրաքանչյուրին` 150,0 հազ. դրամի չափով: 2493 նոր ամուսնացած անձանց  (այդ թվում` ԼՂՀ պաշտպանության բանակում ծառայող` ՀՀ քաղաքացիություն ունեցող պայմանագրային զինծառայողների նորաստեղծ 43 ընտանիքներ) տրամադրվել է ամուսնության նպաստ: Ծրագրի ընդհանուր ծախսը 2014թ. կազմել է 373,950 մլն դրամ:
- ծնելիության և բազմազավակության խթանման ծրագրի շրջանակներում շարունակվել է երեխայի ծննդյան կապակցությամբ միանվագ նպաստների տրամադրումը ու 3-րդ և յուրաքանչյուր հաջորդ երեխայի անվամբ նպատակային ժամկետային ավանդների բացումը:
        Հաշվետու ժամանակաշրջանում 2566 երեխայի ծննդյան կապակցությամբ հատկացվել է 684.9 մլն դրամի չափով ծննդյան միանվագ նպաստ, ինչպես նաև 407,4 մլն դրամի չափով բացվել են 706 ժամկետային ավանդներ: §ԼՂՀ-ում ծնելիության խթանում¦ ծրագրի ընդհանուր ծախսը կազմել է  1092,3 մլն դրամ:
- 1786 չաշխատող կանանց տրամադրվել է հղիության և ծննդաբերության նպաստ` 2014թ. հունվարի 1-ից յուրաքանչյուրին  207,0 հազ. դրամ, հուլիսի 1-ից` 230,0 հազ. դրամ:
- շարունակվել են 6 և ավելի անչափահաս երեխա ունեցող ընտանիքների համար նոր բնակելի տների  կառուցման աշխատանքները, որն իրականացվում է կապիտալ ներդրումների ծրագրով: 2014թ. Հաշվառվել են  51 ընտանիքներ:
ԸՆՏԱՆԻՔԻ ԵՎ ԵՐԵԽԱՆԵՐԻ ՀԻՄՆԱՀԱՐՑԵՐ
Պետական նպաստների ծրագրով 2014թ. 2639.0 մլն.  դրամ (2013թ.` 2637,0 մլն դրամ), իսկ նպաստառուների թվաքանակը կազմել է շուրջ  18592 մարդ:

2014 թվականի մայիսի 1-ից պետական նպաստ է նշանակվել  Լեռնային Ղարաբաղի Հանրապետության պաշտպանության բանակի շարքերում ծառայություն անցնող՝ մինչև 2 տարեկան երեխա ունեցողներին, ովքեր չունեն Լեռնային Ղարաբաղի Հանրապետությունում մշտական հաշվառում ՝ ամսական 15000 դրամի չափով: 

Իրականացվել է առանց ծնողական խնամքի մնացած 48 երեխաների կենտրոնացված հաշվառում:
           2014 թ.3 առանց ծնողական խնամքի մնացած երեխաների թվին պատկանող անձանց Ստեփանակերտ քաղաքում հատկացվել են մեկ սենյականոց  բնակարաններ, և  իրականացվել են այդ բնակարանների կահավորումը` 2.5 մլն. ՀՀ դրամի սահմաններում:                         

2015թ. հունվարի 1-ի դրությամբ  հաշվառվել են առանց ծնողական խնամքի մնացած երեխաների թվին պատկանող 11 անձինք,  որոնց պետք է հատկացվեն բնակելի տներ:
ԼՂՀ աշխատանքի և սոցիալական հարցերի նախարարության համակարգում գործող երեխաների խնամքի և պաշտապանության երկու գիշերօթիկ հաստատություններում 2014թ. ընթացքում խնամք են ստացել առանց ծնողական խնամքի մնացած, ինչպես նաև սոցիալապես անապահով ընտանիքների 4 տասնյակից ավելի երեխաներ, ինչի համար ԼՂՀ պետական բյուջեից ծախսվել է 81,9 մլն դրամ:
2014թ. գիշերօթիկ հաստատություններում խնամվող,  սովորող 41 երեխաների հատկացվել են, ըստ 7-12 և 13-18 տարիքային խմբերի, համապատասխանաբար 2000 և 3000 դրամի չափով գրպանի մանր ծախսեր: Ծրագրի ընդհանուր ծախսը կազմել է 1244,0  հազ. դրամ: 
Սեպտեմբերի 1-ի` գիտելիքի և դպրության օրվա կապակցությամբ ԼՂՀ պաշտպանության ժամանակ մարտական գործողություններին մասնակցելու հետևանքով, ինչպես նաև ծառայողական պարտականությունների կատարման ժամանակ զոհված (մահացած) զինծառայողների նպաստառու 145 երեխաների ԼՂՀ պետական բյուջեի միջոցների հաշվին տրամադրվել է 30,0 հազ. դրամի չափով միանվագ դրամական օգնություն:  Ծրագրի ընդհանուր ծախսը կազմել է շուրջ 4,3 մլն դրամ:
ԿԵՆՍԱԹՈՇԱԿԱՅԻՆ ԱՊԱՀՈՎՈՒԹՅՈՒՆ
Կենսաթոշակային ապահովության բնագավառում գերակա ուղղությունները բնակչությանը մատուցվող ծառայությունների որակի բարձրացումն է, ինչպես նաև կենսաթոշակների և սոցիալական այլ հատուցումների չափերի աճի ապահովումը:
Ընդհանուր առմամբ կենսաթոշակների, պատվովճարների, ամենամսյա դրամական օգնությունների և պարգևավճարների վճարման նպատակով պետական բյուջեից ծախսվել է ավելի քան 11.0 մլրդ. ՀՀ դրամ:
«Պետական կենսաթոշակների մասին» ԼՂՀ օրենքում կատարված փոփոխություններով 2014թ. հունվարի 1-ից ներդրվել են աշխատանքային կենսաթոշակների հաշվարկման նոր բանաձևեր, աշխատանքային ստաժի մեկ տարվա արժեքի տարբերակված չափեր, ինչպես նաև՝ կենսաթոշակառուի անձնական գործակիցը հաշվարկելու նոր կարգ։ 

Իսկ ԼՂՀ կառավարության կողմից ընդունված համապատասխան որոշման համաձայն՝ 2014թ. հունվարի 1-ից հիմնական կենսաթոշակի չափը սահմանվել է 14000 դրամ, աշխատանքային ստաժի 1 տարվա արժեքը՝ առաջին 10 տարվա համար՝ 700 դրամ, իսկ 10 տարին գերազանցող յուրաքանչյուր տարվա համար՝ 450 դրամ։

Արդյուքում՝ միջին տարիքային կենսաթոշակը հանրապետությունում կազմել է 38300 ՀՀ դրամ, միջին սոցիալական կենսաթոշակը` 18000 ՀՀ դրամ: 
Նշեմ, որ աշխատանքային կենսաթոշակ ստացողների թիվը 2014 թվականի հունվարի 1-ի դրությամբ կազմել է 20880,սոցիալական կենսաթոշակ ստացողների թիվը՝ 2400:

Բացի վերոնշվածից՝ 2014թ. հուլիսի 1-ից փոփոխություններ են կատարվել նաև «Պետական կենսաթոշակների մասին» ԼՂՀ օրենքի՝ զինվորական կենսաթոշակների հաշվարկման բանաձևերը սահմանող հոդվածներում՝ ամրագրելով կենսաթոշակների չափերի հաշվարկման նոր մոտեցումներ, ինչը պայմանավորված էր 2014թ. հուլիսի 1-ից ուժի մեջ մտած՝ պետական պաշտոն զբաղեցնող անձանց վարձատրության նոր համակարգով։ Ըստ այդմ՝ զինվորական կենսաթոշակները նույնպես ենթարկվել են վերահաշվարկի, և արդյունքում միջին կենսաթոշակի չափը 3-րդ և 4-րդ եռամսյակներում  կազմել է 81300 ՀՀ դրամ։
ԱՇԽԱՏԱՆՔ  ԵՎ  ԶԲԱՂՎԱԾՈՒԹՅՈՒՆ
2014թ. գործազուրկի կարգավիճակ ստացած անձանց թիվը կազմել է 1534 մարդ` նախորդ տարվա համեմատ նվազելով 40,24%-ով:
Սոցիալական ծառայություններ տրամադրող տարածքային պետական մարմիններ դիմած քաղաքացիներից 2014թ. աշխատանքի է տեղավորվել 139 գործազուրկ:
Պետական բյուջեի միջոցներով 2014թ. 34 գործազուրկների համար կազմակերպվել են մասնագիտական ուսուցման դասընթացներ: Այս ծրագրով  ծախսվել է 4200.0 հազ. դրամ:
Շարունակվել է 2009 թվականից մեկնարկած մասնագետներին խրախուսման և սոցաջակցության ծրագիրը, որի շրջանակներում այլ վայր աշխատանքի ուղեգրվող բժիշկներին տրամադրվել է ֆինանսական աջակցություն: 2015թ. հունվարի 1-ի դրությամբ ծրագրում ընդգրկված են 60 բժիշկներ: 2014թ. ծրագրի ընդհանուր ծախսը կազմել է  61,250.543 դրամ:
2014թ. իրականացվել է ըստ անհրաժոշտության  21 ստուգում և 155   խորհրդատվություն ու մեթոդական օգնություն: Աշխատողների խախտված իրավունքների վերականգնման նպատակով իրականացված տեսչական ստուգումների արդյունքում 2014թ. վերականգնվել է շուրջ 202,047 հազ. դրամի չվճարված աշխատավարձ, 352.291 հազ. դրամի վերջնահաշվարկ, 58.229 հազ. դրամի արձակման նպաստ: Արձանագրված խախտումների վերաբերյալ նշանակվել է 224,400  հազ. դրամի վարչական տույժ:
ՍՈՑԻԱԼԱԿԱՆ ԱՋԱԿՑՈՒԹՅՈՒՆ
Հաշմանդամների և տարեցների հիմնահարցերի բնագավառում իրականացվող ծրագրերն ուղղված են եղել հաշմանդամների սոցիալական վիճակի բարելավմանը, հասարակությանը նրանց ինտեգրմանը, հավասար (մատչելի) պայմանների ապահովմանը, բժշկական, սոցիալական և հոգեբանական վերականգնմանն ուղղված աշխատանքներին: Մասնավորապես.
-ըստ անհրաժեշտության հաշմանդամներին տրամադրվել են պրոթեզավորման, պրոթեզաօրթոպեդիկ և վերականգնողական պարագաներ, թիկնասայլակներ, լսողական սարքեր, քայլակներ, հենակներ, ձեռնափայտեր: Իրականացվել են հաշմանդամների վերջույթների և աչքի պրոթեզավորումներ: Ծրագրի ընդհանուր ծախսը 2014թ. կազմել է 46,5 մլն դրամ,
-պետական բյուջեի միջոցների հաշվին կազմակերպվել է առանձին սոցիալական խմբերին պատկանող քաղաքացիների առողջարանային բուժումը, ինչպես նաև նրանց տրամադրվել են հանգստյան տների ուղեգրեր: Այս ծրագրից օգտվել է  ավելի քան 556 քաղաքացի, ծախսը կազմել է 90,2 մլն դրամ,
-հիշարժան օրերի կապակցությամբ միանվագ դրամական օգնություն է տրամադրվել Հայրենական մեծ և ԼՂՀ պատերազմներում հաշմանդամ դարձած և զոհված զինծառայողների ընտանիքներին: Ընդ որում, ի նշանավորումն  Հայրենական    Մեծ պատերազմի   հաղթանակի 69-ամյակի, մայիսի 9-ի կապակուցթյամբ ՀՄՊ մասնակիցներին, հաշմանդամներին և ՀՄՊ-ում զոհվածների ընտանիքներին տրամադրվել է 50.0 հազարական դրամ, իսկ ՀՄՊ մասնակիցներին և հաշմանդամներին հավասարեցված անձանց` 25,0-հազարական դրամ: ԽՍՀՄ մեդալակիրներին` 11,0- հազարական դրամ: Ծրագրի ընդհանուր ծախսը 2014թ. կազմել է 215,6 մլն դրամ:
-2014թ. ԼՂՀ պաշտպանության ժամանակ հաշմանդամ դարձած զինծառայողներին և զոհված (մահացած) զինծառայողների ընտանիքներին հատկացվել է 11.7 մլն դրամի չափով միանվագ ապահովագրական վճար:
Վարժական հավաքների և զինծառայության ընթացքում զոհված (մահացած) զինծառայողների հուղարկավորության ու գերեզմանների բարեկարգման համար տրամադրվել է 58,3 մլն դրամի չափով փոխհատուցում,
Շարունակվել է 2010թ. կյանքի կոչված ԼՂՀ պաշտպանության ժամանակ 2 և ավելի զոհ տված ընտանիքներին ամենամսյա դրամական օժանդակության տրամադրման ծրագիրը: Ծրագրի տարեկան ծախսը կազմել է  36,3 մլն դրամ:
«Ստեփանակերտի տուն-ինտերնատ» ՊՈԱԿ-ում 2014թ. խնամք են ստացել 75 ծեր և հաշմանդամ քաղաքացիներ, ինչի համար ԼՂՀ պետական բյուջեից ծախսվել է 108,4 մլն դրամ: 
Միայնակ  տարեցների խնամքի  և  սոցիալական  սպասարկման  ծառայությունների  տրամադրումն 2014թվականի հուլիսի 1-ից  իրականացվել  է «Տնային պայմաններում  միայնակ  տարեցների և հաշմանդամների սոցիալական  սպասարկման  կենտրոն» պետական ոչ կառավարչական հիմնարկի միջոցով, որը տնային պայմաններում ապահովել է  131 միայնակ ծերերի խնամքը: 
2015թ. հունվարի 1-ի դրությամբ  ԼՂՀ-ում հաշմանդամների ընդհանուր թիվը կազմել է  9033 մարդ, որը ընդհանուր բնակչության 6,03  տոկոսն է:
ԲԱՐԵԳՈՐԾԱԿԱՆ ԾՐԱԳՐԵՐ
2014թ. հրավիրվել է ԼՂՀ կառավարության բարեգործական ծրագրերի համակարգման հանձնաժողովի 29 նիստ: ԼՂՀ կառավարության բարեգործական ծրագրերի համակարգման հանձնաժողովի կողմից ընդունվել է 64 որոշում:

Տարբեր պետություններից բարեգործական կարգով ընդունվել են ապրանքների 13 խմբաքանակ` 152.4 մլն դրամ արժողությամբ:
§Հումանիտար օգնության միջոցառումներ¦ ծրագրի ծախսը 2014թ. կազմել է 12.1 մլն դրամ:
ԴՐԱՄԱԿԱՆ ԵՎ ՆՅՈՒԹԱԿԱՆ ՕԳՆՈՒԹՅՈՒՆ
Դիմումների քննարկման և ուսումնասիրման արդյունքում «Դրամական (նյութական) օգնություն սոցիալապես անապահով քաղաքացիներին և ընտանիքներին» ծրագրի շրջանակներում 2014թ.  2546  քաղաքացիների տրամադրվել է 79.3 մլն դրամի չափով դրամական և նյութական օգնություն:
                                                                                                         նախագիծ
ԼՂՀ ՖԻՆԱՆՍՆԵՐԻ
ԵՎ ԷԿՈՆՈՄԻԿԱՅԻ ՆԱԽԱՐԱՐ
ՊՐՆ Ս.Ա.ԹԵՎՈՍՅԱՆԻՆ
           Հարգելի Սպարտակ Ապետնակի
     Ի պատասխան Ձեր 2015թ. մարտի 2-ի թիվ  01-30/171 գրության, ներկայացնում եմ ԼՂՀ աշխատանքի և սոցիալական հարցերի նախարարության կողմից 2014թվականին վարած քաղաքականության, իրականացված միջոցառումների և ստացված արդյունքների մասին տեղեկատվություն` ԼՂՀ 2014 թվականի պետական բյուջեի կատարման մասին տարեկան հաշվետվության ընդհանրացման նպատակով:

